შეთანხმება
საქართველოს მთავრობასა და იაპონიის მთავრობას შორის იაპონური საგრანტო დახმარების მიზნით პროექტის „მზის ელექტროენერგიის გამომუშავების სისტემის მეშვეობით სუფთა ენერგიის დანერგვის“ თაობაზე 

თბილისი, 16 ივნისი, 2010 წ.

 თქვენო აღმატებულებავ,

მაქვს პატივი მოვიხსენიო უკანასკნელ ხანებში  საქართველოს მთავრობის და  იაპონიის მთავრობის წარმომადგენლებს შორის გამართული მოლაპარაკებები, რომლებიც ეხებოდა იაპონიასთან ეკონომიკური თანამშრომლობის გაფართოებას ორ ქვეყანას შორის მეგობრული ურთიერთობების და თანამშრომლობის გაძლიერების მიზნით, ასევე საქართველოს მთავრობის მიერ კლიმატის ცვლილებაზე რეაგირების მცდელობების ხელშეწყობის მიზნით, როდესაც განსაკუთრებული ყურადღება მიექცევა კლიმატურ ცვლილებებთან ადაპტაციას და ცვლილებების შემცირებას, ასევე ეკოლოგიურად სუფთა ენერგიის ხელმისაწვდომობის გაუმჯობესებას და იაპონიის მთავრობის სახელით შემოგთავაზოთ შემდეგი შეთანხმება:

1. (1) საქართველოს მთავრობის მიერ პროექტის – „მზის ელექტროენერგიის გამომუშავების სისტემის მეშვეობით სუფთა ენერგიის დანერგვის“ (შემდგომში მოხსენიებული როგორც „პროგრამა“) – განხორციელების ხელშეწყობის მიზნით, იაპონიის მთავრობამ მიიღო გადაწყვეტილება, რომ საქართველოს მთავრობას გამოუყოს გრანტი ოთხას ოთხმოცი მილიონი იაპონური იენის ოდენობით (480,000,000) (შემდგომში მოხსენიებული როგორც „გრანტი“), იაპონიის შესაბამისი კანონებისა და რეგულაციების მიხედვით. 

(2) გრანტი ხელმისაწვდომი გახდება საქართველოს მთავრობას ან მის უფლებამოსილ ორგანიზაციას და იაპონიის საერთაშორისო თანამშრომლობის სააგენტოს (JICA) შორის საგრანტო შეთანხმების დადების გზით (შემდგომში მოხსენიებული როგორც „საგრანტო შეთანხმება“).

(3) გრანტის პირობები და მისი გამოყენების პროცედურები დარეგულირდება საგრანტო შეთანხმებით, ამ შეთანხმების ფარგლებში. 

2. გრანტი ხელმისაწვდომი იქნება იმ პერიოდის განმავლობაში, რომელიც განისაზღვრება საგრანტო შეთანხმებით, იმ პირობით, რომ ეს პერიოდი დაიწყება საგრანტო შეთანხმების ძალაში შესვლის თარიღიდან და გრძელდება 2011 წლის 31 მარტამდე.

3. (1) საქართველოს მთავრობა გამოიყენებს გრანტს და მასზე დარიცხულ პროცენტს სათანადოდ და ექსკლუზიურად მხოლოდ პროგრამის განხორციელებისთვის აუცილებელი პროდუქციის და მომსახურების შესყიდვისთვის (შემდგომში ერთობლივად მოხსენიებული როგორც „კომპონენტები“), ასევე, პროგრამის განხორციელებისთვის აუცილებელი მოსაკრებლებისთვის, როგორც ეს შეიძლება განისაზღვროს საგრანტო შეთანხმებით, იმ პირობით, რომ ეს პროდუქცია წარმოებულია სათანადო წარმოშობის ქვეყანაში და მომსახურება მიწოდებულია სათანადო ნებადართული ქვეყნების მოქალაქეების მიერ (ტერმინი „მოქალაქე“ ამ შეთანხმებაში ნიშნავს იაპონიის მოქალაქე ფიზიკურ პირს ან იაპონიის იურიდიულ პირს, რომელსაც აკონტროლებს იაპონიის მოქალაქე ფიზიკური პირი (იაპონიის მოქალაქის შემთხვევაში), ან სხვა ქვეყნების (იაპონიის გარდა) ფიზიკურ და იურიდიულ პირებს სხვა ქვეყნების (იაპონიის გარდა) მოქალაქეების შემთხვევაში).

(2) 1-ლ ქვეპარაგრაფში განსაზღვრული ნებადართული წარმოშობის ქვეყნების სია შეთანხმდება ორი მთავრობის უფლებამოსილ ორგანიზაციებს შორის.

4. კომპონენტების ეფექტიანი, უპრობლემო და სათანადო შესყიდვისთვის და საქართველოს მთავრობის სხვა აუცილებელი დახმარებისთვის, საქართველოს მთავრობა გააფორმებს დაქირავების კონტრაქტს დამოუკიდებელ და კომპეტენტურ აგენტთან (შემდგომში მოხსენიებული როგორც „აგენტი“), რომელიც იმოქმედებს საქართველოს მთავრობის სახელით საგრანტო შეთანხმების დებულებების შესაბამისად. აღნიშნული დაქირავების კონტრაქტი დამტკიცებული იქნება იაპონიის საერთაშორისო თანამშრომლობის სააგენტოს მიერ წერილობით, რათა გრანტი და მასზე დარიცხული პროცენტი ხელმისაწვდომი გახდეს.

5. გრანტი განხორციელდება იაპონიის საერთაშორისო თანამშრომლობის სააგენტოს მიერ, საგრანტო ხელშეკრულების დებულებების შესაბამისად, იაპონური იენით გადახდების განხორციელებით იმ ანგარიშზე, რომელიც საქართველოს მთავრობის სახელით გაიხსნება იაპონიის იმ ბანკში, რომელიც განისაზღვრება საქართველოს მთავრობის ან მისი დანიშნული ორგანიზაციის მიერ.

6. (1) საქართველოს მთავრობა მიიღებს შესაბამის ზომებს, რათა:

(ა) უზრუნველყოს მე-3 პარაგრაფის (1) ქვეპარაგრაფით განსაზღვრული პროდუქტების სწრაფი ჩამოტვირთვა და განბაჟება ჩამოტვირთვის პორტებში საქართველოში და ასევე გაუწიოს დახმარება შიდა ტრანსპორტირებაში;

(ბ) დაუბრუნოს იაპონიის საერთაშორისო თანამშრომლობის სააგენტოს მე-5 პარაგრაფით განსაზღვრულ ანგარიშზე დარჩენილი თანხა საგრანტო შეთანხმებით განსაზღვრული პირობების შესაბამისად;

(გ) უზრუნველყოს საბაჟო მოსაკრებლებისგან, შიდა გადასახადებისა და სხვა ფისკალური მოსაკრებლებისგან გათავისუფლება, რომლებიც შეიძლება დაკისრებულ იქნეს საქართველოში კომპონენტების შესყიდვასთან, ასევე აგენტის დაქირავებასთან დაკავშირებით.

(დ) უზრუნველყოს იაპონიის მოქალაქეები და/ან მესამე სახელმწიფოების მოქალაქეები, მათ შორის, აგენტის მიერ დაქირავებული მოქალაქეები, რომელთა მომსახურება შეიძლება მოთხოვნილ იქნეს კომპონენტების მიწოდებასთან დაკავშირებით ისეთი საშუალებებით, რომლებიც შეიძლება საჭირო იყოს მათი საქართველოში შესვლისთვის და იქ ყოფნისთვის მათი სამუშაოს განსახორციელებლად;

(ე) აგენტის მეშვეობით იაპონიის საერთაშორისო თანამშრომლობის სააგენტოს წარუდგინოს წერილობითი ანგარიში მე-5 პარაგრაფით განსაზღვრულ ანგარიშზე განხორციელებული ოპერაციების შესახებ იმ ფორმით, რომელიც მისაღები იქნება სააგენტოსთვის, საგრანტო შეთანხმებით განსაზღვრული პირობების შესაბამისად;

(ვ) უზრუნველყოს კომპონენტების სათანადოდ და ეფექტიანად შენარჩუნება და გამოყენება პროგრამის განხორციელებისთვის;

(ზ) დაფაროს ყველა ხარჯი, გრანტიდან და მასზე დარიცხული პროცენტიდან გადახდილი ხარჯების გარდა, რომლებიც საჭირო იქნება პროგრამის განსახორციელებლად; და 

(თ) პროგრამის განხორციელებისას სათანადოდ განიხილოს გარემოსდაცვითი და სოციალური საკითხები. 

(2) მოთხოვნის შემთხვევაში, საქართველოს მთავრობა იაპონიის მთავრობას მიაწვდის პროგრამის შესახებ საჭირო ინფორმაციას.

(3) მე-3 პარაგრაფის (1) ქვეპარაგრაფით განსაზღვრული პროდუქტების გადაზიდვასა და საზღვაო დაზღვევასთან დაკავშირებით, საქართველოს მთავრობა თავს შეიკავებს ნებისმიერი შეზღუდვის დაწესებისგან, რომელმაც შეიძლება დააბრკოლოს სამართლიანი და თავისუფალი კონკურენცია გადამზიდველ და საზღვაო დაზღვევის კომპანიებს შორის.

(4) მე-3 პარაგრაფის (1) ქვეპარაგრაფით განსაზღვრული პროდუქტები არ იქნება საქართველოდან ექსპორტირებული ან რეექსპორტირებული. 

7. ორი მთავრობა გამართავს ერთმანეთთან კონსულტაციებს ნებისმიერ საკითხზე, რომელიც შეიძლება წარმოიშვას ამ შეთანხმებიდან ან მასთან დაკავშირებით. 

კიდევ ერთხელ მაქვს პატივი გამოვთქვა იმედი, რომ ეს ნოტა და თქვენი აღმატებულების საპასუხო ნოტა, რომელიც საქართველოს მთავრობის სახელით დაადასტურებს ზემოხსენებულ შეთანხმებას, გახდება შეთანხმება ორ მთავრობას შორის, რომელიც ძალაში შევა ამ შეთანხმების ძალაში შესვლისთვის საჭირო აუცილებელი შიდასახელმწიფოებრივი პროცედურების დასრულების შესახებ საქართველოს მთავრობის მიერ იაპონიის მთავრობისთვის გაგზავნილი შეტყობინების მიღების თარიღიდან.

ვსარგებლობ შესაძლებლობით, რათა გამოვხატო და დაგიდასტუროთ ჩემი დიდი პატივისცემა თქვენი აღმატებულების მიმართ.“

კიდევ ერთხელ მაქვს პატივი გამოვთქვა იმედი, რომ თქვენი აღმატებულების ნოტა და ეს ნოტა, რომელიც საქართველოს მთავრობის სახელით დაადასტურებს ზემოხსენებულ შეთანხმებას, გახდება შეთანხმება ორ მთავრობას შორის, რომელიც ძალაში შევა ამ შეთანხმების ძალაში შესვლისთვის საჭირო აუცილებელი შიდასახელმწიფოებრივი პროცედურების დასრულების შესახებ საქართველოს მთავრობის მიერ იაპონიის მთავრობისთვის გაგზავნილი შეტყობინების მიღების თარიღიდან.

ვსარგებლობ შესაძლებლობით, რათა კიდევ ერთხელ გამოვხატო და დაგიდასტუროთ ჩემი დიდი პატივისცემა თქვენი აღმატებულების მიმართ.

(ხელმოწერა)
ბატონი გრიგოლ ვაშაძე 



 

საქართველოს საგარეო საქმეთა მინისტრი
ბატონი მასაიოში კამოჰარა 





საქართველოში იაპონიის საგანგებო
 
და სრულუფლებიანი ელჩი


ვერბალური ნოტა
სამხედრო მიზნით გამოუყენებლობის შესახებ
საქართველოს საგარეო საქმეთა სამინისტრო გამოხატავს თავის პატივისცემას ქ. თბილისში იაპონიის საელჩოსადმი და აქვს პატივი აცნობოს შემდეგი:

იაპონიის მთავრობას და საქართველოს მთავრობას შორის 2010 წლის 16 ივნისით დათარიღებული „ნოტების გაცვლის“ შესაბამისად, რომელიც ეხება იაპონიასთან ეკონომიკური თანამშრომლობის გაფართოებას ორ ქვეყანას შორის მეგობრული ურთიერთობების და თანამშრომლობის გაძლიერების მიზნით, ასევე, საქართველოს მთავრობის მიერ კლიმატის ცვლილებაზე რეაგირების მცდელობების ხელშეწყობის მიზნით, როდესაც განსაკუთრებული ყურადღება მიექცევა კლიმატურ ცვლილებებთან ადაპტაციას, მის შემცირებას, ისევე როგორც ეკოლოგიურად სუფთა ენერგიაზე ხელმისაწვდომობის გაუმჯობესებას, აქვს პატივი აცნობოს იაპონიის საელჩოს, რომ იაპონური გრანტით და მასზე დარიცხული პროცენტით შესყიდული პროდუქტები და მომსახურება არ იქნება გამოყენებული სამხედრო მიზნებისათვის. 

სამინისტრო სარგებლობს შემთხვევით, რათა კვლავ დაუდასტუროს ქ.თბილისში იაპონიის საელჩოს თავისი ღრმა პატივისცემა.

ქ. თბილისი, 16 ივნისი, 2010 წ.

იაპონიის საელჩო
ქ. თბილისი
პროცედურულ დეტალებზე 
შეთანხმების ოქმი
საქართველოს მთავრობასა და იაპონიის მთავრობას შორის 2010 წლის 16 ივნისით დათარიღებული „ნოტების გაცვლის“ მე-3 და მე-4 პარაგრაფების შესაბამისად, რომელიც ეხება იაპონიასთან ეკონომიკური თანამშრომლობის გაფართოებას
ორ ქვეყანას შორის მეგობრული ურთიერთობების და თანამშრომლობის გაძლიერების მიზნით, ასევე საქართველოს მთავრობის მიერ კლიმატის ცვლილებაზე რეაგირების მცდელობების ხელშეწყობის მიზნით, როდესაც განსაკუთრებული ყურადღება მიექცევა კლიმატურ ცვლილებებთან ადაპტაციას, ცვლილებების შემცირებას, ასევე ეკოლოგიურად სუფთა ენერგიაზე ხელმისაწვდომობის გაუმჯობესებას (შემდგომში მოხსენიებული როგორც „ნოტების გაცვლა“), საქართველოს მთავრობის და იაპონიის მთავრობის წარმომადგენლებს სურთ წერილობით შეთანხმდნენ შემდეგ პროცედურულ დეტალებზე:

1. (1) „ნოტების გაცვლის“ მე-3 პარაგრაფის (2) ქვეპარაგრაფში მითითებული ნებადართული წარმოშობის ქვეყნები იქნება იაპონია და საქართველო. 

(2) ზევით განსაზღვრული (1) ქვეპარაგრაფის მიუხედავად, როდესაც ორი მთავრობა საჭიროდ ჩათვლის, „ნოტების გაცვლის“ 1-ლი პარაგრაფის (1) ქვეპარაგრაფით განსაზღვრული გრანტი შეიძლება გამოყენებულ იქნეს „ნოტების გაცვლის“ მე-3 პარაგრაფის (1) ქვეპარაგრაფით განსაზღვრული პროდუქტების და მომსახურების შესყიდვისთვის, რომელიც არის სხვა ქვეყნების პროდუქტი, იაპონიის და საქართველოს გარდა და სხვა სახელმწიფოების მოქალაქეების მომსახურება, შესაბამისად, იაპონიის და საქართველოს გარდა (ტერმინი „მოქალაქე“ პროცედურულ დეტალებზე შეთანხმების ამ ოქმში ნიშნავს იაპონიის ფიზიკურ პირს ან იაპონიის იურიდიულ პირს, რომელსაც აკონტროლებს იაპონიის ფიზიკური პირი (იაპონიის მოქალაქის შემთხვევაში), ან საქართველოს ფიზიკურ და იურიდიულ პირებს საქართველოს მოქალაქეების შემთხვევაში).

2. (1) საქართველოს მთავრობა გააფორმებს დაქირავების კონტრაქტს, „ნოტების გაცვლის“ 1-ლი პარაგრაფის (2) ქვეპარაგრაფით განსაზღვრული საგრანტო შეთანხმების ძალაში შესვლის თარიღიდან 2 თვის განმავლობაში, „ქრაუნ აგენტთან“ (Crown Agents for Oversee Governments and Administrations LTD) (CA), რომელიც არის „ნოტების გაცვლის“ მე-4 პარაგრაფით განსაზღვრული დამოუკიდებელი და კომპეტენტური აგენტი.

(2) „ნოტების გაცვლის“ მე-3 პარაგრაფის (1) ქვეპარაგრაფით განსაზღვრული პროდუქტებისა და მომსახურების შესყიდვის კონტრაქტები დაიდება იაპონურ იენში CA-სა და იაპონიის მოქალაქეებს შორის.

თბილისი, 16 ივნისი, 2010 

გრიგოლ ვაშაძე 
 




მასაიოში კამოჰარა
საქართველოს საგარეო საქმეთა მინისტრი 
საქართველოში იაპონიის საგანგებო
 და სრულუფლებიანი ელჩი
მოლაპარაკებების ოქმი
საქართველოს მთავრობას და იაპონიის მთავრობას შორის 2010 წლის 16 ივნისით დათარიღებული „ნოტების გაცვლის“ შესაბამისად, რომელიც ეხება იაპონიასთან ეკონომიკური თანამშრომლობის გაფართოებას ორ ქვეყანას შორის მეგობრული ურთიერთობების და თანამშრომლობის გაძლიერების მიზნით, ასევე საქართველოს მთავრობის მიერ კლიმატის ცვლილებაზე რეაგირების მცდელობების ხელშეწყობის მიზნით, როდესაც განსაკუთრებული ყურადღება მიექცევა კლიმატურ ცვლილებებთან ადაპტაციას, ცვლილებების შემცირებას, ასევე ეკოლოგიურად სუფთა ენერგიაზე ხელმისაწვდომობის გაუმჯობესებას (შემდგომში მოხსენიებული როგორც „ნოტების გაცვლა“), საქართველოს დელეგაციის და იაპონიის დელეგაციის წარმომადგენლებს სურთ წერილობით დააფიქსირონ შემდეგი: 

1. „ნოტების გაცვლის“ მე-3 პარაგრაფის (1) ქვეპარაგრაფის გათვალისწინებით, იაპონიის დელეგაციის წარმომადგენელმა აღნიშნა, რომ იაპონიის მთავრობას ესმის, რომ საქართველოს მთავრობა მიიღებს აუცილებელ ზომებს, რათა თავიდან აიცილოს ნებისმიერი შეთავაზების, საჩუქრის ან გადახდის, საზღაურის ან სარგებლის მიღება სტიმულის ან ჯილდოს სახით, რაც შესაძლოა მიჩნეულ იქნეს როგორც კორუფციული პრაქტიკა საქართველოში, რათა მიღებული იქნეს ის კონტრაქტები, რომლებიც დადებული იქნება „ნოტების გაცვლის“ მე-4 პარაგრაფით განსაზღვრული დამოუკიდებელი და კომპეტენტური აგენტის მიერ „ნოტების გაცვლის“ მე-3 პარაგრაფის (1) ქვეპარაგრაფით განსაზღვრული პროდუქციისა და მომსახურების შესყიდვის მიზნით.

2. „ნოტების გაცვლის” მე-6 პარაგრაფის (2) ქვეპარაგრაფის გათვალისწინებით, იაპონიის დელეგაციის წარმომადგენელმა აღნიშნა, რომ იაპონიის მთავრობას ესმის, რომ:

(ა) აუცილებელი ინფორმაცია შეიცავს ინფორმაციას კორუფციულ პრაქტიკაზე, რომელიც დაკავშირებულია „ნოტების გაცვლის“ 1-ლი პარაგრაფის (1) ქვეპარაგრაფით განსაზღვრულ პროგრამასთან; და
(ბ) საქართველოს მთავრობა უზრუნველყოფს ასეთი ინფორმაციის წყაროებთან სამართლიან მოპყრობას. 

3. საქართველოს დელეგაციის წარმომადგენელმა აღნიშნა, რომ საქართველოს დელეგაციას არაფერი აქვს იაპონიის დელეგაციის წარმომადგენლის ზევით აღნიშნული განცხადების საწინააღმდეგო.

თბილისი, 16 ივნისი, 2010 წ.

გრიგოლ ვაშაძე 
 




მასაიოში კამოჰარა

საქართველოს საგარეო საქმეთა მინისტრი 
საქართველოში იაპონიის საგანგებო
 და სრულუფლებიანი ელჩი

